
Umxholo: SiyanqwenaSiyanqwena

Ukutyetyiswa kolwimi: 

Umbongo 

Isiqwengana sombhalo osebenzisa amagama akhethwe ngononophelo 
ukuvakalisa izimvo, iimvakalelo, okanye imifanekiso. Imibongo idla 
ngokusebenzisa isingqisho, uphindaphindo nolwimi oluchazayo.

Umona, umona mbi kakhulu,  
Wenza intliziyo ebuhlungu.  
Masithande abanye, sivuye kunye nabo.  
Masabelane sonke, sibe ngabahlobo abalungileyo.  
Akukho mona apha, kukho uthando noxolo.

Lo mbongo uthetha ukuba umona yinto embi kakhulu. Wenza umntu abe 
buhlungu entliziyweni aze angonwabi. Umbongo usifundisa ukuba kufuneka 
sithande abanye abantu, sivuye kunye nabo xa bephumelele, sabelane, size sibe 
ngabahlobo abalungileyo.

Iiholide zobusika

Amabali:

Itraki uPhawu

Isigama

itraki 
yokuthutha 
nokulahla:

Itraki eyenzelwe ukuthwala ize yothule imigodlo. 
Itraki yokuthutha nokulahla inomva obizwa 
ngokuba sisidilizi. Ingathwala izinto ezifana 
nesanti, umhlaba, okanye amatye ze iwadilizele 
ngaphandle xa kufuneka.

ilori: Itraki enkulu esetyenziselwa ukuthwala izinto 
izisuse endaweni izise kwenye.

isithuthi: Into ethutha abantu, okanye izinto izisusa 
endaweni izise kwenye.

ukuphephetheka: Ukuhamba ngesantya esiphezulu kakhulu.

ulwandlekazi: Isixa samanzi amakhulu kakhulu amtyuba.

Buza usapho lwakho:

Yintoni into ongathanda 
ukuba ube nobuchule 
obukhulu kuyo?

Ndingazilawula njani 
iimvakalelo zam xa ndingaziva 
ndinomona ngomhlobo?

Isigama

ingxangxasi: Amanzi ampompoza esihla kwidwala eliphezulu 
okanye kwiliwa.

hambela: Ukuya kwenye indawo.

amava: Amava yiyo nantoni oyibonayo, oyenzayo okanye 
oyivayo ebomini bakho. Afana nenkumbulo othi 
uyiqokelele.

umnqweno: Igama lemvakalelo esiba nayo xa sifuna into 
omnye umntu onayo.

ukuba 
nomnqweno:

Imvakalelo esiba nayo xa sifuna into omnye 
umntu anayo.

ukomelela: Into esinobuchule bayo.

indebe: Ibhaso olifumana ngokuphumelela okanye 
ngokwenza kakuhle, idla ngokuba yikomityi 
okanye umfanekiso oqingqiweyo.

GRADE 1 ISIZULU

Copyright © 2025. This work is openly licensed via CC BY-NC-ND 4.0

gona

Gg

Izandi

Tshintshisanani ukufunda zonke izandi enifanele ukuzazi:       

Xoxa neqabane lakho:

.	1 Sesiphi isandi obungasazi? 
Bhala uluhlu lwezandi encwadini yakho. 

.	2 Zeziphi izandi odinga ukuziqhelanise ukuzifunda? 
Bhala uluhlu lwezandi encwadini yakho.

Ziqhelanise ukufunda nokubhala izandi:

•	 Zenzele oonotsheluza bakho bokusebenza ekhaya.
•	 Cela ukugoduka neNcwadi yokufunda enguNdoqo yakho. Ziqhelanise ukufunda 

kweli phepha.
•	 Cela usapho lwakho lukubizele izandi ezahlukileyo. Zibhale phantsi ezi zandi.

GRADE 1 ISIZULU

Copyright © 2025. This work is openly licensed via CC BY-NC-ND 4.0

gona

Gg

Ukudikhowuda

Tshintshanani ukufunda amagama ekumele ukuba niyawazi:       

esi leli lilo nasi imali
wela izolo bona ilali siso

phambili abantu chola ubhabha ixhego
bulela inyama igqala nikela bukela

abazukulwana igqobhokile esikrakra ikrwada intshuntshe

nyhibhela umphokoqo iyarhoxa umgxobhozo uyang’ong’oza

umama utata xela icici faka
khetha igobile iphulo iketile vula
jikeleza irhanisi intsomi hlalisa shukuma

ivuvuzela inyaniso iqhaqhekile uthethile papasha
khangela unditswebile uyadlakazela itshipha iqhagamshela

iyagragrama igrabile izantyalantyala umthandazo tshatisa

Xoxa neqabane lakho:

.	1 Ngawaphi amagama ongawazanga? 
Bhala uluhlu lwala magama encwadini yakho. 

.	2 Ngawaphi amagama odinga ukuziqhelanisa ukuwafunda? 
Bhala uluhlu lwala magama encwadini yakho.

Ziqhelanise ukufunda nokubhala amagama:

•	 Ziqhelanise ukubiza ngezandi amagama ongawaziyo. 
•	 Cela usapho lwakho lukubizele izandi ezahlukileyo. Zibhale phantsi ezi zandi.

Umxholo: Siyanqwena

GRADE 1 ISIZULU

Copyright © 2025. This work is openly licensed via CC BY-NC-ND 4.0

gona

Gg

Imofoloji

Ingaba uyakhumbula?

Isakhi segama sibizwa ngokuba yimofimi.

Imifomi nganye inentsingiselo. 

Xoxa neqabane lakho:

•	 Funda iimofimi namagama.
•	 Ingaba igama ngalinye lithetha ukuthini?
•	 Ingaba imofimi nganye ithetha ukuthini?

i

inkomo

inkukhu

ii

iinkomo

iinkukhu

ile

utyile

uhambile

bon

ubona

ubone

Ungacinga ngamanye amagama 
asebenzisa ezi mofimi?

Utyibiliko

 Sebenzisa iziphumlisi ukukunceda ufunde ngokutyibilika.

.
Xa ubona isingxi, nqumama.

Tshintshanani ukufunda ngokuvakalayo:

Ndiyakuthanda ukuya esikolweni.
Umama uyakuthanda ukupheka.

,
Xa ubona ikoma, nqumama ngokukhawuleza.

Tshintshanani ukufunda ngokuvakalayo:

Umama undiphe iorenji, iapile nesonka.
Ndiphumelele imbasa yegolide, yethusi kunye 
nemali.

?
Xa ubona uphawu lombuzo, tshintsha ilizwi lakho ubonise ukuba 
ubuza umbuzo.

Tshintshanani ukufunda ngokuvakalayo:

Kutheni ungayi esikolweni?
Uyakuthanda ukucula?

!
Xa ubona uphawu lokhuzo, tshintsha ilizwi lakho ubonise 
imbonakalo.

Tshintshanani ukufunda ngokuvakalayo:

Yho! Utshile!
Owu! Uyagula usisi!

“…”

Xa ubona iimpawu zocaphulo, tshintsha ilizwi lakho livakale 
njengomntu othethayo.

Tshintshanani ukufunda ngokuvakalayo:

“Masibhale izivakalisi ezilishumi ezincwadini 
zokubhala,” utshilo utitshala.
“Hamba uyekuthenga isonka,” utshilo 
umama.

Utyibiliko

Tshintshanani ukufunda ngokuvakalayo:

UMpho uyacula, uNaledi uyadanisa
UMpho noNaledi babengoodade. UMpho wayekwazi 
ukucula. Ilizwi lakhe lalimnandi kwaye lithambile. 
UNaledi wayekwazi ukudanisa. Iinyawo zakhe 
zazikhawuleza kwaye zikhaphukhaphu.

Ngenye imini, abantu beza kubukela uNaledi edanisa. 
Baqhwaba izandla zabo. “Udanisa kakuhle kakhulu!” 
batsho.

UMpho waziva ekhathazekile. “Wonke umntu uthanda 
uNaledi,” watsho. “Akukho mntu undijongayo.”

Ngobo busuku, uMpho akazange acule. “Kutheni use 
wathi cwaka?” wabuza uNaledi. “Uyakwazi ukudanisa. 
Akwaba bendinokudanisa njengawe,” watsho 
uMpho. “Kodwa 
ndiyayithanda indlela 
ocula ngayo,” watsho 
uNaledi. “Xa ucula, 
iinyawo zam zifuna 
ukudanisa!”

Kwiveki elandelayo, 
utitshala wabo 
wathi, “Ilali yethu 
iza kuba nekonsathi.” 
Ngubani oza kucula? 
“Ndinengcamango,” 
watsho uNaledi. 
“UMpho uza kucula, ze 
mna ndidanise.”

INgqiqo nokuQonda

Khuphela uze ugqibezele ezi zivakalisi kwincwadi yakho yomsebenzi:

1.	UMpho waziva ekhathazekile kuba…

2.	UNaledi wathi uyakuthanda ukucula kukaMpho 
kuba…

3.	Siyazi ukuba amantombazana enza kakuhle 
ekonsathini kuba…

Imofoloji

Khuphela uluhlu lwamagama encwadini yakho.
Krwelela umgca ngaphantsi imofimi esetyenziswe kwigama ngalinye.
Ithetha ukuthini le mofimi?

1.	 amazwe
2.	 amawa
3.	 amafu
4.	 amakhwenkwe
5.	 amantombazana

Ekonsathini, uMpho wacula ingoma emyoli. UNaledi 
wadanisela igama ngalinye. Abantu baqhwaba 
beqhwabile. “Ingoma idinga umdaniso,” watsho 
uNaledi. “Kwaye umdaniso udinga ingoma,” watsho 
uMpho.

Ukucula kwakumnandi. Ukudanisa kwakukuhle. 
Bekunye, babengabona babalaseleyo.

Ukudikhowuda

Bhala ezi zandi zi3 encwadini yakho.

nc ncw cw
Hlela uze ubhale la magama phantsi kwesandi esichanekileyo:

ncoma isincoko ncokola icwecwe incwadi

incwalile ncamathela incanda inciniba nceda

Izandi

Tshintshanani  
ukuhlaziya izandi:

Utyibiliko

Tshintshanani ukufunda ngokuvakalayo:

Ncamathisela encwadini eli cwecwe.
UNceba ngumntwana olungileyo. Uhlala nomama 
wakhe. Ngenye imini wabona icwecwe elihle etafileni. 
Wabiza umama wakhe wathi, “Mama, jonga icwecwe!” 
Umama wancuma waza wamncoma. Emva koko 
uNceba wanceda ukucoca indlu. Bonke bonwaba 
ekugqibeleni.

Ukuenkhowuda

Yakha kwaye ubhale amagama encwadini yakho.

n c w z a u
i l m y e o

u-y-a-n-c-w-i-n-a
c-o-c-a

Izandi

Funda amagama ukhangele isandi esitshintshileyo.
Khuphela la magama kwincwadi yakho uze ugqibezele igama lokugqibela.

ncwaba ➝ ncwala ➝ ncwa_a
ncoma ➝ ncuma ➝ nc_ma
cece ➝ ceke ➝ ce_e

Ungongeza amanye 
amagama?

Utyibiliko

Tshintshanani ukufunda ngokuvakalayo:

Umama ubonakala encokola noNcumisa. 
Uyamncoma ngomsebenzi omhle wesikolo. Umama 
uthe, “Ungaphinde udlale, ungawenzi umsebenzi 
oncomekayo.” UNcumisa umthembisile umama 
wakhe ukuba uzakuzithanda iincwadi zakhe. Uzibeke 
zancwala iincwadi elinde kuvulwe izikolo.

Ukubhala ngesandla

Khuphela encwadini yakho:

/a/ /a/ /a/  A/ A/ A/ 

Ukubalisa amabali ngobuchule

Ukudikhowuda

Bhala ezi zandi zi3 encwadini yakho.

nd dw ndw
Hlela uze ubhale la magama phantsi kwesandi esichanekileyo:

undwendwe indoda indima idwala indawo

ndwendwela dwelisa indwalutho idolo dada

Izandi

Tshintshanani  
ukuhlaziya izandi:

Utyibiliko

Tshintshanani ukufunda ngokuvakalayo:

Undwendwe luthanda iindaba.
Zanwenwa kakhulu iindaba zondwendwe elalini. 
Wonke umntu wayezibuza ukuba undwendwe olu 
luvela phi. Lwaluvela ngapha kwedwala. Indawo 
oluhlala kuyo undwendwe kuseNdabezintle. 
INdabezintle yindawo eneengxangxasi ezinde 
kakhulu.

Ukuenkhowuda

Yakha kwaye ubhale amagama encwadini yakho.

n d w a b e
u i l o m z

i-d-w-a-l-a
i-n-d-i-b-a-n-o

Izandi

Funda amagama ukhangele isandi esitshintshileyo.
Khuphela la magama kwincwadi yakho uze ugqibezele igama lokugqibela.

thatha ➝ thetha ➝ th_tha
ziwile ➝ zimile ➝ zi_ile
wena ➝ wela ➝ we_a

Utyibiliko

Tshintshanani ukufunda ngokuvakalayo:

Namhlanje kufike undwendwe olundwebileyo ekhaya. 
Umama uthi luze ukuba luncede apha ekhaya, kodwa 
lukhangeleka luzithanda iindaba. Luthanda ukuhleka 
nokumamela iindaba.

Ukubhala ngesandla

Khuphela encwadini yakho:

A/a/ A/a/ A/a/  

Ungongeza amanye 
amagama?

Utyibiliko

Tshintshanani ukufunda ngokuvakalayo:

UFudo noNtaka
Kudaladala, uFudo noNtaka babengabahlobo. 
Babehlala ngakumlambo omkhulu.

UNtaka wayekwazi ukuntingela phezulu 
esibhakabhakeni. Wabhabhela ezindulini nasemithini. 
UFudo wayekwazi ukungcambaza ngokucotha 
emhlabeni.

UFudo wabukela uNtaka ebhabha. Waziva enexhala. 
“UNtaka ubona ihlabathi lonke,” watsho. “Ndibona 
uthuli kuphela. Asibobulungisa!”

Umnqweno wakhe waya ukhula ngokukhula. UFudo 
wayeka ukutya. Wazimela eqokobheni lakhe waziva 
ekhathazekile imini yonke.

Ngenye imini kwafika isiphango esikhulu. Umoya 
wawunamandla. UNtaka wayengakwazi ukubhabha. 
Wayesoyika. “Ndincede, Fudo!” wakhala.

UFudo wayengawoyiki umoya. Wayesezantsi kwaye 
wayomelele. Watsalela uNtaka 
kufutshane nomhlaba, 
emva kwedwala elikhulu. 
Babekhuselekile.

Ukumka kwesiphango, uNtaka 
wathi, “Ndiyabulela, mhlobo 
wam. Womelele kwaye 
ukhuselekile emhlabeni. 
Ndinqwenela ukuthi kanti 
ndingafana nawe!”

INgqiqo nokuQonda

Khuphela uze ugqibezele ezi zivakalisi kwincwadi yakho yomsebenzi:

1.	UFudo wayeziva enomnqweno kuba…

2.	Ngexesha lesiphango, uFudo wanceda uNtaka 
ngoku…

3.	Ekugqibeleni, uFudo waziva…

Imofoloji

Khuphela uluhlu lwamagama encwadini yakho.
Krwelela umgca ngaphantsi imofimi esetyenziswe kwigama ngalinye.
Ithetha ukuthini le mofimi?

1.	 inkomo
2.	 inkukhu
3.	 inkunzi
4.	 inkwali
5.	 inkwili

UFudo wayemangalisekile. NoNtaka wayenqwenela 
ukuba nguye!

UFudo wancuma. “Ndiza kugcina isipho sam,” 
watsho. “Kwaye ndiya konwabela esakho.” Ukususela 
loo mini, uFudo akazange aphinde anqwene 
kwakhona.

Umxholo: Senza iimpazamoSenza iimpazamo

Ukutyetyiswa kolwimi: 

Isaci 

Ibinzana apho amagama aba nentsingiselo eyahlukileyo kunentsingiselo yawo 
ecacileyo.

Ukuwa kwayo kukuvuka kwayo.

Esi saci sithetha ukuba ukwenza impazamo okanye ukusilela akuthethi ukuba 
ufele apho, ufunda kuyo uze uphakame kwakhona.

Uvavanyo lwezibalo 
olulula lukaLindeni

Amabali:

UVuyo uzamisa 
amaqanda

IKOTA 3  |  IVEKI 3  |  UMVULO

Isigama

umsetyenzana: Umsebenzi omncinci osuka endlwini uye kuwuthi 
qhwi.

idazini: Iqela lezinto ezilishumi elinambini, ikholisa ukuba 
zibe zizinto ezifanayo, umzekelo: amaqanda.

munyumunyu: Xa into imanzi, impunyumpunyu, kwaye 
incangathi wakuyiphatha.

amaqanda 
azanyisiweyo:

Amaqanda axutywe ngokuzanyiswa aze aphekwa 
epanini (le yindlela ethandwayo yokutya 
amaqanda).

iphepha 
lomsebenzi:

Iphepha elinemibuzo okanye imisebenzi 
ekufuneka yenziwe.

ingcali: Umntu owazi okugqithisileyo ngento ethile kwaye 
eyincutshe kuyo.

ukuzithemba: Ukuziva uqinisekile ukuba ungayenza into ethile.

ukukhukhumala: Ukuziva uqinisekile ngawe kangangokuba uyeke 
ukuzama nokuziqhelanisa ukwenza okuthile.

Buza usapho lwakho:

Ndifanele ndenze ntoni 
xa ndenza impazamo 
ekhaya, njengokophula into 
exabisekileyo?

Ingaba wakha wenza 
impazamo eyayihlekisa? 
Ungandixelela ngayo?

Isigama

impazamo: Into esiyenza ngokungafanelekanga ngengozi.

ingozi: Into embi okanye eyothusayo eyenzeka 
ngempazamo, ngaphandle kokuba umntu 
enenjongo yokuyenza.

ukuchitheka: Xa ulwelo okanye umgubo usiwela ngaphandle 
kwesikhongozeli uwele emgangathweni.

xhifilili: Ayibukeki okanye ayicocekanga

Ukudikhowuda

Bhala ezi zandi zi3 encwadini yakho.

nk kw nkw
Hlela uze ubhale la magama phantsi kwesandi esichanekileyo:

inkabi kwakhona inkwenkwe inkatha kwathi

inkwenkwezi inkitha uyakwazi inkuthazo khonkotha

Izandi

Tshintshanani  
ukuhlaziya izandi:

Utyibiliko

Tshintshanani ukufunda ngokuvakalayo:

Iinkwenkwezi ziyakwazi ukukhanya ebusuku.
Inkwenkwezi iyakhanya ebusuku. UKwanda uthanda 
ukujonga ipleyiti yenkukhu esesandleni sikamama. 
Utata uthenge inkomo entsha. Amakhwenkwe 
aza kolusa iinkomo zikatata. Ayavuya kakhulu 
amakhwenkwe.

Ukuenkhowuda

Yakha kwaye ubhale amagama encwadini yakho.

n k w e a z
l y i u o s

i-s-o-n-k-a
i-n-k-w-e-n-k-w-e

Izandi

Funda amagama ukhangele isandi esitshintshileyo.
Khuphela la magama kwincwadi yakho uze ugqibezele igama lokugqibela.

funa ➝ fula ➝ fu_a
kuyo ➝ kuzo ➝ ku_o
dada ➝ gada ➝ _ada

Utyibiliko

Tshintshanani ukufunda ngokuvakalayo:

Kudaladala kwakusoyikeka xa kukho inkungu. 
Inkungu yenza ukuba umqhubi wemoto angaboni 
endleleni. Amakhwenkwe wona abeka iinkuni endleleni 
ukuze zingakwazi ukuhamba iimoto.

Ukubhala ngesandla

Khuphela encwadini yakho:

2/ 2/ 2/  E/ E/ E/

Ungongeza amanye 
amagama?

Umxholo: Senza iimpazamo

Ukudikhowuda

Bhala ezi zandi zi3 encwadini yakho.

nx xw nxw
Hlela uze ubhale la magama phantsi kwesandi esichanekileyo:

inxele isixwexwe unxweme inxili xwesa

elunxwemeni unxunguphele xwaya nxiba unxaniwe

Izandi

Tshintshanani  
ukuhlaziya izandi:

Utyibiliko

Tshintshanani ukufunda ngokuvakalayo:

Linxaniwe eli nxele.
UXolile uyafika kwesi sikolo. Abantwana bayamhleka 
kuba esebenzisa isandla sokunxele xa ebhala. Bathi 
xa bembiza nguNxele ngenxa yesandla abhala ngaso. 
UXolile imenza anxunguphale lento. Ukuphuma 
kwesikolo uhamba ayohlala elunxwemeni.

Ukuenkhowuda

Yakha kwaye ubhale amagama encwadini yakho.

n x w m e i
a l h s o u

u-n-x-w-e-m-e
u-x-w-e-s-i-l-e

Izandi

Funda amagama ukhangele isandi esitshintshileyo.
Khuphela la magama kwincwadi yakho uze ugqibezele igama lokugqibela.

xola ➝ xoxa ➝ xo_a
sula ➝ susa ➝ su_a
yena ➝ wena ➝ _ena

Utyibiliko

Tshintshanani ukufunda ngokuvakalayo:

UNxonxo uyazithanda. Uyakuthanda ukunxiba 
impahla entsha. Abazali bakhe basoloko bemthengela. 
Utata wakhe uphatha inxili xa esiya kuthengela 
uNxonxo. UNxonxo uyinxiba nokuba uxwebile impahla 
entsha.

Ukubhala ngesandla

Khuphela encwadini yakho:

E2/ E/a/ A2/

Ungongeza amanye 
amagama?

Utyibiliko

Tshintshanani ukufunda ngokuvakalayo:

USam nepeyinti echithakeleyo
USam wayehlala eflethini edolophini. Wayekuthanda 
ukupeyinta.

Ngenye imini, iklasi yakhe yenza imifanekiso. USam 
waxuba umbala omzuba nomthubi ephepheni lakhe. 
Kodwa ingalo yakhe yagileka ekomityini yaze ipeyinti 
yachitheka!

USam wayengafuni kuba sengxakini. Wagquma 
inyhukunyhuku ngejezi eyifihla. “Ingaba konke 
kuhamba kakuhle, Sam?” wabuza utitshalakazi Pillay. 
“Ewe titshalakazi,” uSam watsho. Kodwa ubuso bakhe 
babuvakala bushushu.

Kungekudala ipeyinti yaphumela kwijezi yakhe. Ngoku 
ijezi yakhe yayiluhlaza.

USam wajonga iphepha. Kwakukho into eyenzekileyo. 
Umzuba nomthubi yayihlangene 
kunye. Zenza uluhlaza omhle, 
njengamagqabi emthini!

USam waziva ekhathazekile. 
Wabonisa utitshalakazi Pillay 
ubunyhukunyhuku. “Ndenze 
impazamo. Ndizamile ukuyifihla,” 
watsho.

Utitshalakazi Pillay akazange 
akhalime. Wancuma. “Jonga 
impazamo yenze ntoni,” 

INgqiqo nokuQonda

Khuphela uze ugqibezele ezi zivakalisi kwincwadi yakho yomsebenzi:

1.	USam wazama ukufihla ubunyhukunyhuku 
kuba…

2.	Xa uzuba nomthubi buxubene benza…

3.	USam wafunda ukuba…

Imofoloji

Khuphela uluhlu lwamagama encwadini yakho.
Krwelela umgca ngaphantsi imofimi esetyenziswe kwigama ngalinye.
Ithetha ukuthini le mofimi?

1.	 iinkomo
2.	 iinkabi
3.	 iinkunzi
4.	 iinkwenkwezi
5.	 iinkuni

watsho. Ufumene umbala omtsha! Xa sixuba umzuba 
nomthubi, sifumana uluhlaza.

Iklasi yonke yeza kujonga. Wonke umntu wafuna 
ukwenza uluhlaza ngokunjalo. USam wancuma. 
Wafunda ukuba ngamanye amaxesha impazamo 
ingakufundisa into entsha.

Ukudikhowuda

Bhala ezi zandi zi3 encwadini yakho.

nj jw njw
Hlela uze ubhale la magama phantsi kwesandi esichanekileyo:

injalo jweda isijwili jwaqeka injani

banjwa thinjwa hlanjwa inja uthenjiwe

Izandi

Tshintshanani  
ukuhlaziya izandi:

Utyibiliko

Tshintshanani ukufunda ngokuvakalayo:

Uthenjwe kakhulu uThenjiwe.
UNjabulo uyathandwa esikolweni ngutitshala 
wakhe. Uthenjwe ukogqitha wonke umfundi eklasini. 
Ungumntwana osoloko ecocekile. Kaloku uhlanjwa 
ngumama wakhe xa esiya esikolweni, amkhaphe 
kunye nenjana yakhe ayithandayo.

Ukuenkhowuda

Yakha kwaye ubhale amagama encwadini yakho.

n j w e a i
y l m hl s v

hl-a-n-j-w-a
i-n-j-a

Izandi

Funda amagama ukhangele isandi esitshintshileyo.
Khuphela la magama kwincwadi yakho uze ugqibezele igama lokugqibela.

bona ➝ wona ➝ _ona
jula ➝ sula ➝ _ula
sela ➝ sila ➝ s_la

Utyibiliko

Tshintshanani ukufunda ngokuvakalayo:

“Injani imozulu ngomso?” ubuzile umakhulu. Umakhulu 
uya edolophini ngomso. Ubuza kuba efuna ukunxiba 
ngendlela efanelekileyo.UThenjiwe uyakuthanda 
ukuthenjwa ngumakhulu.

Ukubhala ngesandla

Khuphela encwadini yakho:

/i/ /i/ /i/  I I I

Ungongeza amanye 
amagama?

Ukubalisa amabali ngobuchule

Ukudikhowuda

Bhala ezi zandi zi3 encwadini yakho.

nt tw ntw
Hlela uze ubhale la magama phantsi kwesandi esichanekileyo:

into intwana intwala intetho intambo

intaba abantwana umntwana tweza twabulula

Izandi

Tshintshanani  
ukuhlaziya izandi:

Utyibiliko

Tshintshanani ukufunda ngokuvakalayo:

Abantwana bayokubona iintaba.
Abantwana bachulumancile yimincili. Bayokubona 
iNtaba yeTafile eKapa. Iintetho zabazali 
ziyabethabethana ngenxa yokungabi namali. 
Ngeloxesha abanye batwabulula bajonga impahla 
abahamba nayo.

Ukuenkhowuda

Yakha kwaye ubhale amagama encwadini yakho.

n t w a i u
m e b o z g

e-m-n-t-w-i-n-i
i-n-t-o

Izandi

Funda amagama ukhangele isandi esitshintshileyo.
Khuphela la magama kwincwadi yakho uze ugqibezele igama lokugqibela.

tyhila ➝ tyhola ➝ tyh_la
xova ➝ xola ➝ xo_a
velani ➝ selani ➝ _elani

Utyibiliko

Tshintshanani ukufunda ngokuvakalayo:

Abantwana bakasisi batwebekile sisigezo. 
Bayakuthanda ukuhlala ebantwini abadala xa 
bethetha. Aba bantwana abakwazi kwenza nto, 
benza izinto ezimbalwa ngexesha. Basoloko bejinga 
emntwini omdala.

Ukubhala ngesandla

Khuphela encwadini yakho:

I/i/ I/a/ I2/ A/i/ E/i/

Ungongeza amanye 
amagama?

Utyibiliko

Tshintshanani ukufunda ngokuvakalayo:

Wonke umntu uyazenza iimpazamo
Wonke umntu uyazenza iimpazamo. Abantwana 
bayazenza. Nabantu abadala ngokunjalo.

Impazamo kuxa sisenza into engalunganga. 
Besingazimiselanga kuyenza.

Ukuba uwisa ikomityi, leyo yimpazamo. Ukuba ubiza 
igama ngendlela engachanekanga, leyo yimpazamo.

Xa sisenza impazamo, singaziva sidanile. Singaziva 
sineentloni. Sisenokufuna ukuyifihla. Kodwa ukufihla 
impazamo akuncedi.

Kungcono ukuthetha ngempazamo. Singathi, “Ndenze 
impazamo.” Emva koko singazama ukuyilungisa.

Iimpazamo zisinceda sifunde. Xa usiwa ebhayisekileni 
yakho, ufunda ukukhwela ngcono. Xa ubiza igama 
ngendlela engachanekanga, ufunda indlela eyiyo 
kwixesha elizayo.

Ukuba wenza impazamo, 
sukunikezela. Ungafunda 
kwimpazamo nganye.

INgqiqo nokuQonda

Khuphela uze ugqibezele ezi zivakalisi kwincwadi yakho yomsebenzi:

1.	Impazamo kuxa…

2.	Xa sisenza impazamo, kungcono uku…

3.	Iimpazamo zisinceda si…

Imofoloji

Khuphela uluhlu lwamagama encwadini yakho.
Krwelela umgca ngaphantsi imofimi esetyenziswe kwigama ngalinye.
Ithetha ukuthini le mofimi?

1.	 umlambo
2.	 umthombo
3.	 umthi
4.	 umfula
5.	 umthambo

Umxholo: SiyadanisaSiyadanisa

Ukutyetyiswa kolwimi: 

Ingoma 

Amagama abhalelwe ukuculwa, ngokuqhelekileyo ngomculo. Iingoma zihlala 
zibandakanya isingqisho, uphindaphindo, nerayimu, ukunceda ukubalisa ibali 
okanye ukuvakalisa iimvakalelo.

Masidanise  
Qhwaba izandla, qhwaba izandla,  
Sidanise sonke!  
Nyathela phantsi, nyathela phantsi,  
Sidanise sonke! 

Jika, jika, jika, jika,  
Sidanise sonke!  
Cula kamnandi, cula kamnandi,  
Sidanise sonke!

Le ngoma ikhuthaza abantwana ukuba badanise, bacule, baqhwabe izandla 
baze bonwabe kunye. Ikhuthaza ukuthatha inxaxheba nokonwaba kunye.

Isigama

umqambimdaniso: Umntu oyila ze afundise iinkqubo zesiqhelo 
zomdaniso.

inkqubo yesiqhelo: Iseti yeentshukumo zomdaniso ezenziwa 
ngendlela elandelelana ngohlobo oluthile.

iakhademi: Isikolo apho abantu bafunda khona izakhono 
ezikhethekileyo, ezifana nomdaniso.

qamba umdaniso: Ukuyila ze ulungise inkqubo yesiqhelo 
yomdaniso uqalela ekuqaleni uye ekupheleni.

UMusa Motha: 
Umdanisi owaphikise 
mpela amandla 
endalo

Amabali:

ULloyd incutshe 
yomdaniso

IKOTA 3  |  IVEKI 5  |  UMVULO

35

Buza usapho lwakho:

Uyakuthanda ukudanisa? 
Ingaba ukhetha ukudanisa 
okanye ukubukela abanye 
bedanisa?

Ngubani oyena mdanisi 
ubalaseleyo omaziyo? Luhlobo 
luni lomdaniso alwenzayo?

Isigama

amandla endalo: Amandla atsalela emhlabeni abantu kunye 
nezinto.

ukudumba: Ukuba nkulu ngenxa yesifo okanye ukwenzakala.

ushunqulwe: Xa ugqirha esusa ilungu lomzimba, 
elinjengomlenze okanye ingalo, ngenxa yesigulo 
okanye ukwenzakala.

ziqhelise: Ukutshintsha into ukuze isebenze kwimeko entsha.

danisa: Ukushukumisa umzimba wakho uhambelane 
nomculo.

ibhaleyi: Umdaniso okhethekileyo obalisa 
ibali ngokusebenzisa iintshukumo 
ezipholileyo,ezibukekayo.

ihip hop: Uhlobo lomdaniso olukhawulezayo nolunamandla 
olukuvumela ukuba uveze ubuwena.

umxhentso: Umdaniso ovela kwinkcubeko yeqela labantu.

Ukudikhowuda

Bhala ezi zandi zi3 encwadini yakho.

nz zw nzw
Hlela uze ubhale la magama phantsi kwesandi esichanekileyo:

inzolo uzwane iinzwane iinzame elizweni

isizwe ilizwe iinzipho inzwana inzwakazi

Izandi

Tshintshanani  
ukuhlaziya izandi:

Utyibiliko

Tshintshanani ukufunda ngokuvakalayo:

UNzolo lubhelu lwenzwakazi.
Umama kaLiziwe uve ilizwi likaSizwe inzwakazi yakhe 
ikhwaza phandle. Ukhawuleze wavula ucango. Ubone 
iinzipho zakhe zisopha. Umosule igazi kolunye uzwane 
lonyawo. Wahlamba igazi kwezinye iinzipho.

Ukuenkhowuda

Yakha kwaye ubhale amagama encwadini yakho.

n z w e a l
i m u s b o

i-n-z-o-n-z-o-b-i-l-a
u-m-l-e-n-z-e

Izandi

Funda amagama ukhangele isandi esitshintshileyo.
Khuphela la magama kwincwadi yakho uze ugqibezele igama lokugqibela.

lala ➝ lalo ➝ lal_
siso ➝ seso ➝ s_so

wena ➝ wela ➝ we_a

Utyibiliko

Tshintshanani ukufunda ngokuvakalayo:

Kwilali yakuManzana kwakukho inzwakazi entle. Le 
nzwakazi yayikuthanda ukucula uMhobe weSizwe. 
Yayicula ngathi ngamanzi abilayo. Yayisithi xa sele 
icula, ibe yinzolo kube nzima nokushukuma.

Ukubhala ngesandla

Khuphela encwadini yakho:

/o’ /o’ /o’ O/ O/ O/

Ungongeza amanye 
amagama?

Umxholo: Siyadanisa

Ukudikhowuda

Bhala ezi zandi zi3 encwadini yakho.

nq qw nqw
Hlela uze ubhale la magama phantsi kwesandi esichanekileyo:

inqanawa inqindi qwaba qweba qwenga

inqwanqwa inqwaba inqwelo umnqonqo inqaba

Izandi

Tshintshanani  
ukuhlaziya izandi:

Utyibiliko

Tshintshanani ukufunda ngokuvakalayo:

UNqonqo uwine inqwaba yeendondo.
Yayiluvuyo kwikhaya likaNqonqo ngemini awabuya 
ephethe iimbasa. Wayephumelele ukhuphiswano. 
Wafika ehamba ngenqwelomoya enamaphiko. 
Wayebonakala ekwinqwanqwa eliphezulu. Wafika 
ephathele umama umnqwazi nenqaba eyenziwe 
ngesanti.

Ukuenkhowuda

Yakha kwaye ubhale amagama encwadini yakho.

n q w a b e
m i u s l o

u-m-n-q-w-e-n-o
q-w-a-l-a-s-e-l-a

Izandi

Funda amagama ukhangele isandi esitshintshileyo.
Khuphela la magama kwincwadi yakho uze ugqibezele igama lokugqibela.

zabo ➝ labo ➝ _abo
thina ➝ qina ➝ _ina

qhuqha ➝ qhula ➝ qhu_a

Utyibiliko

Tshintshanani ukufunda ngokuvakalayo:

UMqwathi womiwe linqatha emlonyeni. Umama utsibe 
wambetha ngenqindi emqolo. Uwe phantsi uNqonqo 
wavakala enqula izinyanya zakhe. Wonke umntu 
endlini usuke wahlekela ezantsi.

Ukubhala ngesandla

Khuphela encwadini yakho:

O1o\ O1a/ O2/ O1i/ A/o\ E/o\ I/o\

Ungongeza amanye 
amagama?

Utyibiliko

Tshintshanani ukufunda ngokuvakalayo:

Utitshala odanisayo
Kwilali encinane eFreyistata, abantwana babedlala 
eluthulini baze babaleke kwingca ende ebugolide.

Ngenye imini, umntu ongaziwayo weza elalini 
leyo. “NdinguNkosazana Suzeethe,” watsho. 
“Ndizokufundisa ibhaleyi.”

Abantwana babengayazi ibhaleyi. “Yintoni 
ibhaleyi?” yabuza inkwenkwe egama linguKarabo. 
“Ibhaleyi yindlela yokudanisa,” watsho uNkosazana 
Suzette. “Uyangcotsha. Ushukuma ngokucotha 
nangokuthambileyo, njengengca emoyeni.”

Ekuqaleni, abantwana baziva beneentloni. Imilenze 
yabo yangcangcazela. Bawa.

Kodwa uNkosazana Suzette wayenobubele. “Zamani 
kwakhona. Yolulani iinzwane 
zenu. Phakamisani iingalo 
njengamaphiko.”

Yonke imihla, abantwana 
badanisa phantsi 
kwesibhakabhaka esikhulu 
esimzuba.

Ngenye imini, uNkosazana 
Suzette wacela iintsapho 
zizokubona.

Izifundo zikatitshalakazi Pillay 
zebhaleyi zonwabisa wonke 
umntu.

INgqiqo nokuQonda

Khuphela uze ugqibezele ezi zivakalisi kwincwadi yakho yomsebenzi:

1.	Utitshalakazi Pillay weza elalini uku…

2.	UNkosazana Pillay waxelela abantwana ukuba 
bashukume…

3.	Izifundo zebhaleyi zenza wonke umntu…

Imofoloji

Khuphela uluhlu lwamagama encwadini yakho.
Krwelela umgca ngaphantsi imofimi esetyenziswe kwigama ngalinye.
Ithetha ukuthini le mofimi?

1.	 imizi
2.	 imilambo
3.	 imithombo
4.	 imifula
5.	 imithambo

Ukudikhowuda

Bhala ezi zandi zi3 encwadini yakho.

nz nh z
Hlela uze ubhale la magama phantsi kwesandi esichanekileyo:

izulu izolo zama inzame inzuzo

inzima isinhanha inzolo zula inzulu

Izandi

Tshintshanani  
ukuhlaziya izandi:

Utyibiliko

Tshintshanani ukufunda ngokuvakalayo:

Umama wenze iinzame naye.
Ngenye imini kwafika isinhanha elalini. Wonke 
umntu wayelangazelela ukusibona. Kwakunzima 
ukufikelela kuso kuba kwakusoloko kugcwele. Abantu 
babethanda ukwenza iinzame zokufikelela kuso 
kodwa kungenzeki.

Ukuenkhowuda

Yakha kwaye ubhale amagama encwadini yakho.

n z nh h s i
a m e k o l

i-n-z-o-l-o
i-s-i-nh-a-nh-a

Izandi

Funda amagama ukhangele isandi esitshintshileyo.
Khuphela la magama kwincwadi yakho uze ugqibezele igama lokugqibela.

zazi ➝ zazo ➝ zaz_
wenziwe ➝ wenzile ➝ wenzi_e

wabo ➝ wako ➝ wa_o

Utyibiliko

Tshintshanani ukufunda ngokuvakalayo:

Kwakukudala kusenziwa iinzame zokuba kunethe 
imvula. Abakhonzi babethandaza bengaphezi. 
Babesiya entabeni ukuya kuthandaza kodwa imvula 
inganethi. Emva kwemizamo emininzi imvula ide 
yanetha ngamandla.

Ukubhala ngesandla

Khuphela encwadini yakho:

/u/ /u/ /u/ U/ U/ U/

Ungongeza amanye 
amagama?

Ukubalisa amabali ngobuchule

Ukudikhowuda

Bhala ezi zandi zi3 encwadini yakho.

sw gw nw
Hlela uze ubhale la magama phantsi kwesandi esichanekileyo:

iswekile ukuswela uswazi igwala ugwebu

igwiba unwele unwabu yonwaba gweba

Izandi

Tshintshanani  
ukuhlaziya izandi:

Utyibiliko

Tshintshanani ukufunda ngokuvakalayo:

UGwiba uchithe iswekile.
Umama uchithe iswekile xa ebesuka edolophini. Ubize 
abantwana ukuba baze kumnceda. UGwiba ufike 
ehamba noNwabisa beze kumnceda umama. Uye 
wonwaba kakhulu xa ebabona waqonda ukuba ityala 
ligwetyiwe.

Ukuenkhowuda

Yakha kwaye ubhale amagama encwadini yakho.

s g w n e a
b z i u s l

i-g-w-e-l-e
n-w-e-n-w-a

Izandi

Funda amagama ukhangele isandi esitshintshileyo.
Khuphela la magama kwincwadi yakho uze ugqibezele igama lokugqibela.

bala ➝ lala ➝ _ala
phaka ➝ pheka ➝ ph_ka
sethu ➝ zethu ➝ _ethu

Utyibiliko

Tshintshanani ukufunda ngokuvakalayo:

Abahlali belali yakuSwazana iswele amanzi. Ithathe 
isigqibo soqhankqalazo. Ingene izitalato ikhupha 
abahlali. USwelihle ebephethe uswazi ebetha 
abantwana. Amapolisa ambonile amthatha, 
wagwetywa kuba wenze abantwana bangonwabi.

Ukubhala ngesandla

Khuphela encwadini yakho:

U/u/ U/a/ U2/ U/i/ U/o\ A/u/ E/u/ I/u/ O/u/

Ungongeza amanye 
amagama?

Utyibiliko

Tshintshanani ukufunda ngokuvakalayo:

UJerusalema: Umdaniso waseMzantsi Afrika
UJerusalema yingoma yaseMzantsi Afrika. Indoda 
egama linguMaster KG yenza le ngoma. Inenekazi 
egama linguNomcebo layicula. Amazwi angesiZulu.

Le ngoma yaphuma ngowama2019. Abantu 
eMzantsi Afrika bayithanda. Kungekudala yaba 
kunomathotholo mihla le.

Iqela labahlobo eAngola lenza umdaniso wale ngoma. 
Lafaka ividiyo yayo kwi-intanethi.

Le ngoma yayimandi kwaye ilula. Kungekudala, 
abantu kwihlabathi jikelele bafuna ukuyidanisela 
nabo!

Abongikazi badanisa. Amapolisa adanisa. Ootitshala 
nabantwana badanisa. Abantu kumazwe ngamazwe 
benza lo mdaniso.

UMzantsi Afrika wawunokuziqhayisa. Ingoma yelizwe 
lethu yenza ihlabathi lonke ladanisa!

Namhlanje, abantu 
basamthanda uJerusalema. 
Usibonisa ukuba umculo 
nomdaniso ungahlanganisa 
abantu.

INgqiqo nokuQonda

Khuphela uze ugqibezele ezi zivakalisi kwincwadi yakho yomsebenzi:

1.	UJerusalema yingoma yase…

2.	Umdaniso wenziwa ngabahlobo ba…

3.	Ubonisa ukuba umculo nomdaniso unga…

Imofoloji

Khuphela uluhlu lwamagama encwadini yakho.
Krwelela umgca ngaphantsi imofimi esetyenziswe kwigama ngalinye.
Ithetha ukuthini le mofimi?

1.	 ubona
2.	 ubone
3.	 ubonile
4.	 uyabona
5.	 wabonwa

Umxholo: Sifumana uncedoSifumana uncedo

Ukutyetyiswa kolwimi: 

Iqhalo 

Intetho emfutshane enika ingcebiso. Amaqhalo rhoqo asebenzisa ulwimi 
olunentsingiselo efihlakeleyo enjengezikweko.

Intaka yakha ngoboya benye.

Njengokuba intaka isebenzisa uboya obuvela kwezinye iintaka ukwakha 
indlwane yayo, nomntu ufumana uncedo, ulwazi, okanye inkxaso kwabanye. 
Eli qhalo lithetha ukuba abantu bayancedana, kwaye impumelelo ifumaneka 
ngentsebenziswano nenkxaso yabanye.

Isigama

idolfini: Isilwanyana esikrelekrele esihlala emanzini. Iidolfini 
zizilwanyana ezanyisayo eziphefumla umoya, kanye 
njengabantu.

ukuhlangula: Ukunceda umntu osengxakini.

ibhodi 
yokutyibilika 
emazeni:

Ibhodi ende esetyenziselwa ukutyibilika emazeni 
olwandle.

umtyibiliki 
emazeni:

Umntu okhwela amaza ephezu kwebhodi 
yokutyibilika emazeni.

intlungu: Ukukhathazeka okunzulu okuviwa ngabantu 
xa belahlekelwe umphelo ngumntu okanye into 
ebalulekileyo.

ukumomeleza: Uncede umntu azive ezolile ngokumxelela ukuba 
makangabi naxhala.

unxunguphele: Ukuziva ukhathazeke kakhulu ixesha elide kwaye 
kunzima ukonwabela izinto.

UManene ufumana 
uncedo

Amabali:

Iidolfin zizokusindisa

Buza usapho lwakho:

Ukuba ndingakhe ndonzakale 
okanye ndibe sengozini, 
ndingenza ntoni ukuze 
ndifumane uncedo?

Amanye amabali 
esiwafundayo amalunga 
nabantwana abathetha 
neentsapho zabo 
ngeemvakalelo okanye iingxaki 
zabo. Ucinga ukuba ngumbono 
olungileyo lo?

Isigama

ugqirha 
wengqondo:

Umntu onceda abantu baqonde iingcinga zabo, 
iimvakalelo, nendlela abaziphatha ngayo.

unyangosimo: Iindlela zokunceda abantu bazive ngcono 
ngokwasemoyeni okanye ngokwasemzimbeni.

umnyangisimo: Umntu oqeqeshiweyo osebenza nawe xa udinga 
uncedo ngeemvakalelo zakho okanye ngomzimba.

ukuphila: Ukuba ngcono emva kokulimala okanye 
kokukhathazeka.

intshukumo: Ukusebenzisa iintshukumo njengokuzolula, 
ukudanisa, ukubaleka okanye ukungcangcazela.

Ukudikhowuda

Bhala ezi zandi zi3 encwadini yakho.

ny nyh yw
Hlela uze ubhale la magama phantsi kwesandi esichanekileyo:

inyani inyoka nyanisa nyhala nyuka

nyhibhela shiywa wathiywa unyana inyosi

Izandi

Tshintshanani  
ukuhlaziya izandi:

Utyibiliko

Tshintshanani ukufunda ngokuvakalayo:

UNyameka ushiywe yibhasi.
Kwimpelaveki egqithileyo besindwendwele kulomama 
eNyanisweni. Bekutyiwa inyama yenkomo. Sithe 
sisahleli kwathi gqi ibubu leenyosi. Sabaleka sonke, 
kodwa zamtya unyana wam wabokoboko.

Ukuenkhowuda

Yakha kwaye ubhale amagama encwadini yakho.

ny y w h o e
i a m z l s

i-ny-a-m-a
y-i-z-a

Izandi

Funda amagama ukhangele isandi esitshintshileyo.
Khuphela la magama kwincwadi yakho uze ugqibezele igama lokugqibela.

thula ➝ sula ➝ _ula
beka ➝ betha ➝ se_a
biza ➝ siza ➝ _iza

Utyibiliko

Tshintshanani ukufunda ngokuvakalayo:

Unyana kaNyaniso washiywa ngunina eselula kakhulu. 
Wavuka kusemnyama umakhulu waya kumthatha 
apho ashiywe khona. Wafika usisi wakhe emnyhibhele 
ngamafutha ebusweni.

Ukubhala ngesandla

Khuphela encwadini yakho:

/b’ /b’ /b’  B/ B/ B/

Ungongeza amanye 
amagama?

Umxholo: Sifumana uncedo

Ukudikhowuda

Bhala ezi zandi zi3 encwadini yakho.

ch chw cw
Hlela uze ubhale la magama phantsi kwesandi esichanekileyo:

ichaphaza chwechwa chwayita chwetheza chola

icici cwenga cwaka isacholo cheba

Izandi

Tshintshanani  
ukuhlaziya izandi:

Utyibiliko

Tshintshanani ukufunda ngokuvakalayo:

UChwayita uchole icici nesacholo.
UChwayita uchule ukunyathela xa ebona umama 
wakhe. Uye wachwechwa wachola icici wahlala 
phantsi. UCikizwa ulivale ngesiciko icici lakhe. Uthe xa 
ejonga wabona umakhulu ehleli ecaleni kwendlu.

Ukuenkhowuda

Yakha kwaye ubhale amagama encwadini yakho.

c h ch w e a
i u y m l o

ch-w-e-l-a
ch-o-l-a

Izandi

Funda amagama ukhangele isandi esitshintshileyo.
Khuphela la magama kwincwadi yakho uze ugqibezele igama lokugqibela.

vusa ➝ susa ➝ _usa
beba ➝ betha ➝ be_a
cula ➝ sula ➝ _ula

Utyibiliko

Tshintshanani ukufunda ngokuvakalayo:

Umama uphoxekile. Isiciko sakhe sembiza sophukile. 
Usisi uchole iingceba wazilahla phandle. Umama 
ucaphuke waya evenkileni. Uthenge imbiza entsha 
kraca. Uchwayitile xa efika nayo endlini.

Ukubhala ngesandla

Khuphela encwadini yakho:

B/a/ B2/ B/i/ B/o\ B/u/ A/b\ E/b\ I/b\ O/b\ U/b\

Ungongeza amanye 
amagama?

Utyibiliko

Tshintshanani ukufunda ngokuvakalayo:

Imbovane nendlovu
Kudaladala, imbovanana yayihlala kumthi omkhulu. 
Ngenye imini, yaya kukhangela ukutya. Ilanga 
lalitshisa. Kungekudala, imbovane yalahleka. 
Yayingakwazi ukufumana indlela egodukayo.

Kwavela indlovu enkulu. Imbovane yayincinci kakhulu. 
Yaziva isoyika. “Nceda ndincede, Ndlovu,” yatsho 
imbovane. “Ndilahlekile. Andikwazi kufumana indlela 
egodukayo.”

Indlovu enobubele yajonga phantsi kwimbovane. 
“Khwela embokweni wam, Mbovane,” yatsho. “Ndiza 
kukunceda.”

Imbovane yaqabela. Indlovu yayinde. Yayikwazi 
ukubona kwilizwe lonke. “Nankuya umthi wakho!” 
yatsho indlovu. Yayithwala imbovane yayigodusa. 
“Enkosi, Ndlovu,” yatsho 
imbovane. Umkhulu 
kwaye unobubele.

Emva kweqela 
leentsuku, 
indlovu 
yahlatywa 
liliva enyaweni. 
Lwaluqaqamba 
kakhulu.

Imbovanana 
yeza nabo bonke 

INgqiqo nokuQonda

Khuphela uze ugqibezele ezi zivakalisi kwincwadi yakho yomsebenzi:

1.	Imbovane yacela indlovu ukuba…

2.	UNdlovu waxelela uMbovane ukuba a…

3.	UMbovane nabahlobo bakhe…

Imofoloji

Khuphela uluhlu lwamagama encwadini yakho.
Krwelela umgca ngaphantsi imofimi esetyenziswe kwigama ngalinye.
Ithetha ukuthini le mofimi?

1.	 uhlambile
2.	 uphekile
3.	 umbethile
4.	 uhambile
5.	 uvuyile

abahlobo bayo. Batsala, batsala. Tuncu! Laphuma 
iliva!

“Enkosi, Mbovane,” yatsho indlovu. Yayivuya kuba 
yayincede imbovane xa yayilahlekile.



IKOTA 3  |  IVEKI 8  |  UMVULO

59

IKOTA 3  |  IVEKI 8  |  UMVULO

Ukudikhowuda

Phinda ngamagama:

a.	ehlotyeni
b.	izilwanyana
c.	esizibeni 
d.	isimaphambili
e.	emlanjeni

Ukuenkhowuda

Fakela iimpawu zokubhala

.	1 Funda isivakalisi:

unyaniso unyameka 
nolikuwe bafunda 
ibanga lesibini

.	2 Fakela oonobumba abakhulu:

UNyaniso uNyameka 
noLikuwe bafunda 
iBanga lesibini

.	3 Fakela uphawu lokubhala 
ekugqibeleni:

UNyaniso uNyameka 
noLikuwe bafunda 
iBanga lesibini.

.	4 Fakela iikoma:

UNyaniso, uNyameka 
noLikuwe bafunda 
iBanga lesibini.

Phinda izivakalisi:

a.	esikolweni besisitya 
ikeyiki iilekese iitshipsi 
kunye nesiselo

b.	sibone unandi ehamba 
kancinci

c.	 masiphekeni ukutya

Funda amagama amade

.	1 Khuphela igama encwadini yakho: 

phulaphula 

.	2 Fumana ukrwelele zonke izikhamiso: 

phulaphula 

.	3 Yongeza ukwahlulwa kwelungu:  

phu/la/phu/la 

.	4 Funda amalungu:  

phu-la-phu-la 

.	5 Hlanganisa amalungu ufunde igama: 

phulaphula

Ukudikhowuda

Funda amagama amade:

a.	isiphazamisi
b.	engxingweni
c.	intyabontyi
d.	iqhagamshela
e.	umlondolozi

Ukuenkhowuda

Fakela iimpawu zokubhala:

a.	uhamba nabani makhulu
b.	owu kodwa ndiyacaphuka
c.	umama usiphekele ukutya
d.	Sibone ilanga inyanga isibhakabhaka kunye 

neenkwenkwezi
e.	ikapa yidolophu esentshona koloni

Utyibiliko

Tshintshanani ukufunda ngokuvakalayo:

Besihambe nesikolo sindwendwele iNtshona Koloni. 
Sibone iNtaba yeTafile neRobben Island apho uNelson 
Mandela wayehleli khona ngexesha lengcinezelo. 
Bekumnandi kakhulu.

Ukubalisa amabali ngobuchule

Ukudikhowuda

Funda amagama amade:

a.	amandongomane
b.	utywatyushiwe
c.	ndihambile
d.	isimamva
e.	undwebile

Ukuenkhowuda

Fakela iziphumlisi

.	1 Funda isivakalisi:

ULizo uthe Masiye esikolweni.

.	2 Fakela ikoma phambi kwamagama athethiweyo:	

ULizo uthe, Masiye esikolweni.

.	3 Fakela iimpawu zocaphulo phambi nasemva kwamagama athethiweyo:

ULizo uthe, “Masiye esikolweni.”

Phinda izivakalisi: 

a.	Umama ubuzile Kutheni ungayanga esikolweni?
b.	Umama ukhwazile Thatha umntwana uyalila!
c.	UThemba uthe Masiyeni elwandle.
d.	Ndiyakuthanda ukuthandaza ngokuhlwa utshilo 

umama
e.	Uyagula uMimi namhlanje titshalakazi watsho 

umama

Ukudikhowuda

Funda amagama amade:

a.	bambelela
b.	utitshalakazi
c.	isikhonkwane
d.	isikhomokazi
e.	unonkala

Ukuenkhowuda

Fakela iziphumlisi:

a.	utata utshisa amaphepha
b.	zivulwa nini izikolo
c.	usapho lwakwamneno lubukele umabonakude
d.	umama undithengele izihlangu isikipa kunye 

neekawusi
e.	yenza umsebenzi wakho

Utyibiliko

Tshintshanani ukufunda ngokuvakalayo:

Ngaminazana ithile umama waya edolophini 
eye kuthenga ukutya kwasekhaya. Wadibana 
nomama othile evenkileni, wamchazela ukuba uza 
kumthengisela ngamanani aphantsi. Wamxelela 
ukuba ayikhuphe yonke imali amnike. Wabaleka nayo 
imali.

Utyibiliko

Tshintshanani ukufunda ngokuvakalayo:

Iqhinga elizolileyo likatitshalakazi Molobe
UNkosazana Molobe wayengutitshalakazi

Ngenye imini, uDavid wathatha ipensile kaSipho. 
USipho wayenomsindo kakhulu. Ubuso bakhe 
babubomvu. Wayefuna ukukhwaza.

“Yima,” watsho utitshalakazi Molobe ngobunono. 
“Yiza, yiza ndikubonise iqhinga.”

“Xa sicaphuka, imizimba yethu ivakala ishushu 
kakhulu,” watsho. “Intliziyo yethu impompa 
ngokukhawuleza, kodwa siyenza izole kwakhona.”

“Njani?” wabuza uSipho. “Siyaphefumla,” watsho 
utitshalakazi Molobe. “Siyanukisa intyatyambo. 
Sivuthela ikhandlela.”

UNkosazana Molobe wababonisa ukuba njani. 
Waphefumla ngokunga unukisa iintyatyambo. 
Waze waphefumlela ngaphandle ngokunga ucima 
ikhandlela.

Abantwana bayizama 
nabo. Ngokucothayo, 
uSipho waziva 
ngcono. Ubuso bakhe 
babungasekho bomvu 
ngoku. Intliziyo yakhe 
yayizolile.

“Ndiziva ngcono,” 
watsho uSipho. “Uxolo 

INgqiqo nokuQonda

Khuphela uze ugqibezele ezi zivakalisi kwincwadi yakho yomsebenzi:

1.	Xa sicaphuka, iintliziyo zethu …

2.	Ukuphefumlela ngaphakathi, nukisa …

3.	Ukuphefumlela ngaphandle, vuthela …

Imofoloji

Khuphela uluhlu lwamagama encwadini yakho.
Krwelela umgca ngaphantsi imofimi esetyenziswe kwigama ngalinye.
Ithetha ukuthini le mofimi?

1.	 abantu
2.	 abahlali
3.	 abathengisi
4.	 abathengi
5.	 abantwana

ngokuthatha ipensile yakho,” watsho uDavid. 
“Kulungile,” watsho uSipho.

Ukususela loo mini, xa abantwana benomsindo, 
babesenza elo qhinga. Nukisa iintyatyambo. Vuthela 
ikhandlela.

